FONDI  I  SIGURIMIT  PENSIONAL  DHE  INVALIDOR  TË  MAQEDONISË
                                                                    PROPOZUES: Shërbimi profesional i Fondit

                                                                    RAPORTUES: Këshilltar i drejtorit 

                                                                                             Boro Varoshlija

P R O P O Z I M – RR E G U LL O R E

për zbatimin e kontrollit të përcaktimit të të dhënave për kontribute në bazë të së cilave realizohen të drejta nga sigurimi pensional dhe invalidor

Maj, 2009 viti

Në bazë të nenit 163 alinea 1 nga Ligji për sigurim pensional dhe invalidor (Gazeta Zyrtare e Republikës së Maqedonisë, nr. 80/93,  3/94,  14/95,  71/96,  32/97,  24/00,  96/00,  50/01,  85/03,  50/04,  4/05,  84/05,  101/05,  70/06,  153/07,  152/08  dhe  161/08), dhe neni 70 pika 9 dhe 11 nga Statuti i Fondit të sigurimit pensional dhe invalidor të Maqedonisë ( Gazeta Zyrtare e Republikës së Maqedonisë, nr.  50/99,  34/95,  46/99,  10/02,  5/04,  23/04,  88/04  dhe 117/08 ), ndërsa në lidhje me nenin 23 alinea 2 dhe 3 nga Ligji për kontributet nga sigurimi social i detyrueshëm ( Gazeta Zyrtare e Republikës së Maqedonisë nr. 142/2008 ) dhe neni 22 dhe 23 nga Ligji për evidentimin amë për siguruesit dhe shfrytëzuesit e së drejtës nga sigurimi pensional dhe invalidor  ( Gazeta Zyrtare e Republikës së Maqedonisë nr. 16/04,  55/07  dhe 102/08 ),  Këshilli drejtues i Fondit të sigurimit pensional dhe invalidor të Maqedonisë, në seancën e mbajtur më _________ viti, solli

RR E G U LL O R E
për kryerje të kontrollit të përcaktimit të të dhënave për kontribute në bazë të së cilave realizohen të drejta nga sigurimi pensional dhe invalidor

I. DISPOZITA  TË  PËRGJITHËSHME

Neni 1

Me këtë rregullore rregullohet mënyra dhe procedura për kryerjen e kontrollit të përcaktimit të të dhënave për kontributet ( në tekstin e mëtutjeshëm: kontrollë ) në bazë të së cilave realizohen të drejta nga sigurimi pensional dhe invalidor.

Kontrolli i përfshin obliguesit për llogaritje dhe pagesë të kontributit ( në tekstin e mëtutjeshëm: obligues ) dhe obliguesit për pagesë të kontributit ( në tekstin e mëtutjeshëm: sigurues ).
Kontrolli kryhet sipas detyrës zyrtare, me kërkesë të obliguesit apo me kërkesë të siguruesit.

Për gjendjen e vërtetuar nga kontrolli njoftohet Drejtoria e të Hyrave Publike.

Neni 2

Kontrollin e kryejnë persona të autorizuar (në tekstin e mëtutjeshëm: kontrollorë ) nga Qendra, Filijalet dhe Ekspoziturat e Shërbimit profesional të Fondit të sigurimit pensional dhe invalidor të Maqedonisë ( në tekstin e mëtutjeshëm: Fondi ).

II.  MËNYRË DHE PROCEDURË E KRYERJES SË KONTROLLIT

Neni 3

Kontrolla sipas rregullës kryhet në hapësirat e obliguesit apo tek personi i autorizuar për udhëheqje të librave afariste të obliguesit.

Kontrolla mund  të kryhet edhe në hapësirat e Fondit, po qe se në evidentimin e Fondit përmbahen të dhëna, në bazë të së cilave mund të realizohet kontrollë.

                                                       Neni 4
Obliguesi është i detyruar që kontrollorit, t’i mundësojë kryerje të kontrollit, kushte për kryerje të kontrollit, këqyrje dhe të disponuarit në evidentimin personal, për shkak të verifikimit të saktësisë dhe plotësimin e të dhënave dhe kontributeve.

Po qe se obliguesi nuk i plotëson kushtet nga alinea 1 i këtij neni, kontrollori ngrit procedurë kundërvajtëse, në pajtim me ligjin.

                                                      Neni 5

Indikatorë për kontrollë janë të dhënat për:

· kontribut të paguar pa të dhëna për paraqitje dhe çregjistrim në sigurim,

· pagesa të paidentifikuara tek obliguesi,

· pagesa të pa alocuara tek siguruesi,

· mospajtueshmëri e të dhënave për orët për kontribut të llogaritur dhe të paguar me të dhëna të përmbajtura në evidentimin e Fondit,

· mospajtueshmëri e të dhënave për stazhin e sigurimit i cili llogaritet me kohëzgjatje të shtuar me të dhëna të përmbajtura në evidencën e Fondit,
· kontrollë të të dhënave të deklaruara për stazh të sigurimit pa ndonjë të dhënë për rrogë dhe kontribut,
· mospajtueshmëri të të dhënës për orët, të paraqitura nga obliguesi për llogari të një organi tjetër,

· pagesë e kontinuar e kontributit në bazë më të ulët për të gjithë të punësuarit në rrjedhë të një viti kalendarik,
· tërheqje në lartësinë e vlerës së pagave në rrjedhë të një viti kalendarik,

· ristrukturim të orarit të punës,

· kontrollë të të dhënave për siguruesit sipas bazave të sigurimit dhe sipas llojeve të stazhit të sigurimit,

· dhe indikatorë të tjerë të cilët kanë ndikim në të drejtat nga sigurimi pensional
dhe invalidor.

Neni 6

Kontrolli kryhet me këqyrje në:

· evidentimin nga lëmia e punës të cilën e udhëheq obliguesi, në pajtim me ligjin,

· dokumentacion financiar-kontabilitet të obliguesit,
· të dhëna nga certifikata e faturave të obliguesit,

· llogaritë mujore të veçanta për rrogë dhe kontribut të parashtruara nga obliguesi,

· aktet nëligjore të sigueuesit,

· të dhënat e regjistruara në evidencën e Fondit për obliguesit, siguruesit dhe kontributet e paguara, dhe
· dokumentacione të tjera. 

                                             Neni 7


Kontrollori nga kontrolla e kryer, përpilon procesverbal i cili përmban mendim për gjendjen e konstatuar. 


Procesverbali nga alinea 1 i këtij neni dorëzohet deri tek Drejtoritë regjionale të Drejtorisë së të Hyrave Publike sipas selisë së obliguesit, për procedurën e mëtutjeshme në pajtim me ligjin.

                                                              Neni 8

Kontrollori është i detyruar që procesverbalin ta përgatitë më së voni në afat prej 5 ditë pune, nga dita e mbarimit të kontrollit.


Kontrollori është i detyruar në procesverbal për kontrollën e kryer, saktë dhe në mënyrë reale t’i cekë të gjitha faktet e vërtetuara dhe për shkak të kësaj kjo nuk mundet që të pësojë asnjë lloj pasoje.


Nëse vërtetohet se kontrollori josaktësisht dhe jo realisht ka paraqitur faktet dhe të dhënat të cilat ishin lëndë e kontrollit apo të dhëna të caktuara dhe fakte i  mban të fshehura, gjegjësisht qëllimisht tregon fakte dhe të dhëna për të cilat e dinte apo ishte i detyruar të dinte se nuk janë të sakta, bën shkeljen e obligimeve të punës dhe përgjigjet për dëmin e kryer.

Ekzemplar nga procesverbali kontrollori parashtron edhe deri tek obliguesi apo parashtruesi i kërkesës.

Obliguesi është i detyruar që sipas mendimit nga procesverbali të veprojë në afat prej 5 ditësh.

Neni 9


Po qe se obliguesi rrefuzon që ta pranojë procesverbalin apo nga arsye të tjera nuk mundet rregullisht të parashtrohet, atëherë i njëjti shpallet në Tabelën e shpalljeve në Fond.


Me skadimin e ditës së pestë nga shpallja, konsiderohet se procesverbali me rregull është parashtruar.
Neni 10


Në afatin e vërtetuar për përgatitjen e procesverbalit nga neni 8 alinea 1 të kësaj rregullore, nëse obliguesi nxjerr fakte të reja apo propozon argumente të reja, kontrollori do t’i verifikojë të njëjtat dhe për atë shkak do të përgatitë procesverbal plotësues.

Neni 11


Po qe se kontrollori gjatë kryerjes së kontrollës vërtetoi mosegzistim apo josaktësi të të dhënave, në evidentimin e Fondit, përmirësimi dhe plotësimi i të dhënave sipas detyrës zyrtare, zbatohet në Fond, në pajtim me dispozitat ligjore, ndërsa në bashkëpunim me institucionet kompetente.

III.  ORGANIZIM  DHE  PLANIFIKIM TË  KONTROLLIT

Neni 12


Fondi nga evidentimi personal sipas mënyrës automatike, në bazë të indikatorëve nga neni 5 i kësaj rregullore, fillon procedurë për kontrollë tek obliguesi i përcaktuar, me përcaktim automatik të obliguesve të cilët duhet të jenë lëndë e kontrollit nga kontrollor përkatës.
Neni 13


Në raste kur nga obliguesi apo siguruesi është kërkuar kryerje e kontrollit, për shkak të të ruajturit e afatit në nenin 8 alinea 1 nga kjo rregullore, kontrollori jep prioritet në procedurën për kryerje të kontrollës.

Neni 14


Qendra e Shërbimit profesional të Fondit kryen mbikëqyrje mbi punën e plotë të Filijleve dhe Ekspoziturave të Fondit, në lidhje me kontrollin e të dhënave dhe kontributet në bazë të të cilave realizohen të drejtat nga sigurimi pensional dhe invalidor.

IV.  AUTORIZIM  TË  KONTROLLORIT
Neni 15

Autorizimin për kryerjen e kontrollit e jep Drejtori i Fondit i cili autorizim do të vlejë një vit. 

Drejtori i Fondit mund të heq dorë nga autorizimi po qe se vërteton shkelje nga neni 8 alinea 3 nga kjo rregullore.

Neni 16


Kontrollori të cilit i është ndërprerë autorizimi që të kryejë kontrollë sipas çdo baze është i detyruar që të kthejë autorizimin në Fond, menjëherë pas pushimit të autorizimit.

Neni 17


Qendra e Shërbimit profesional të Fondit udhëheqë evidencë për autorizimet e dhëna dhe të kthyera.

V. DISPOZITA  KALIMTARE  DHE  TË  PËRFUNDUARA
Neni 18


Me ditën e hyrjes së kësaj rregullore në fuqi pushon të vlejë Rregullorja për kryerje të këqyrjes dhe kontrollit në evidencën për llogaritje dhe pagesë të kontributit për sigurim pensional dhe invalidor ( Gazeta Zyrtare e Republikës së Maqedonisë  nr. 34/05).

Neni 19

Me ditën e hyrjes së kësaj rregullore në fuqi Drejtori u jep autorizim  kontrollorëve.
Neni 20


Legjitimacionet e kontrollorëve të cilët janë me rëndësi para sjelljes së kësaj rregullore pushojnë të vlejnë me hyrjen e të njëjtit në fuqi.

Neni 21


Kjo Rregullore hyn në fuqi nga dita e shpalljes në “ Gazeta Zyrtare e Republikës së Maqedonisë ”.

                                                                                     KËSHILLI  DREJTUES I 

                                                                                        FONDIT TË SPIM-së

Numër__________                                                                     Kryetar,

Shkup,__________ viti                                                         Angel Maksimov   

A R S Y E T I M
TË  PROPOZIM – RR E G U LL O R E S
për kryerjen e kontrollit të përcaktimit të të dhënave për kontribute në bazë të të cilave realizohen të drejtat nga sigurimi pensional dhe invalidor


Me sjelljen e Ligjit për kontribute nga sigurimi social i detyrueshëm dhe me hyrjen e tij në fuqi prej 01.01.2009 viti, paraqitet nevoja për sjellje të Rregullores së re për kryerje të kontrollit të përcaktimit të të dhënave për kontribute në bazë të të cilave realizohen të drejta nga sigurimi pensional dhe invalidor.


Me Propozimin e rregullores vërtetohet mënyra dhe procedura për kryerje të kontrollit plotësues, organizim dhe planifikim të kontrollit si dhe autorizimi i dhënë nga Drejtori për kryerjen e kontrollës.


Me këtë Propozim rregullore sigurohet kontrolli i plotë i të dhënave dhe kontributeve në pajtim me regullativën ligjore, sipas indikatorëve të vërtetuar paraprakisht.

Në kushte kur të dhënat dhe kontributet i grumbullon institucioni tjetër, gjegjësish Drejtoria e të Hyrave Publike, ndërsa Fondi i vërteton dhe i shfrytëzon për realizimin e materialeve të të drejtave afatgjate, është e domosdoshme që të njëjtat plotësisht t’i kontrollojë.

Për shkak të rregullimit organizativ të deritanishëm të Fondit dhe funksionet të cilat ishin në kompetencat e tij, Fondi kryente kontrollë nga dy aspekte të veçanta, gjegjësish nga aspekti i evidentimit amë dhe pagesës së konributeve

Për shkak se këta dy funksione janë të lidhura ngushtë dhe të mvarura njëra prej tjetrës, në kushtet e ngjara të reja të grumbullimit të të dhënave dhe pagesës së kontributeve paraqitet nevoja për kontrollë të vetme dhe efikase në Fondin që sigurohet me këtë Propozim rregullore.


Kontrollën e kryejnë kontrollorët e autorizuar nga drejtori i Fondit, e cila përfshinë kontrollë sipas detyrës zyrtare, kontrollë tek obligues apo sigurues.


Nga konrolla e kryer, kontrollori përgatit procesverbal sipas të cilit duhet të veprojë obliguesi apo Fondi, po qe se ka të bëjë për të dhëna të cilat mund që të përmirësohen sipas detyrimit zyrtar.


Procedurën e mëtutjeshme sipas mendimeve nga procesverbali e udhëheq Drejtoria e të Hyrave Publike në pajtim me ligjin.


Me dorëzimin e njoftimit nga drejtoria e të Hyrave Publike për gjendjen e vërtetuar nga kontrolli i kryer forcohet procesi i integruar në pjesën e kontrollit të të dhënave dhe kontributeve.


Me zbatimin e dispozitave nga Propozim rregulloria sigurohen të dhëna të sakta për realizimin e mosndaluar të të dhënave nga sigurimi pensional dhe invalidor të siguruesve, si dhe pagesë të plotë të kontributeve.

Shkup, maj 2009 viti                              
